
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
স্বগীয় ডাক্তার দ্বারকানাথ রায়
ঢাকা নগরী হইতে প্ৰায় ক্ৰোশ খানেকের মধ্যে বুড়ীগজার দক্ষিণাংশে অর্থাৎ অপর পারে শুভাঢ্য গ্রামে বাঙ্গালা ১২৬১ সনের ২২শে কাৰ্ত্তিক ( ইংরাজী ১৮৫৪ খৃষ্টাব্দের ৬ই নভেম্বর ) সোম
জন্ম বার বেলা ১০টা-১১টার সময়ে কলিকাতার সুপ্ৰসিদ্ধ হোমিওপ্যাথিক চিকিৎসক ডাক্তার দ্বারকানাথ রায় (ডাঃ ডি-এন রায় ) জন্মগ্রহণ করেন।
ডাক্তার দ্বারকানাথ রায় মহাশয়ের আত্মজীবনীতে র্তাহার পূর্বপুরুষ ও বংশপরিচয় সম্বন্ধে এইরূপ লিখিত হইয়াছে—“অতি পূৰ্ব সময়ে পাঠান কি মোগল নবাবদের শাসন-কালীন রাঢ় দেশ হইতে লাল-বংশীয়েরা নবাবদের দ্বারা আনীত হন ও নবাব সরকারো কাৰ্য্যকালীন তাহারা ঢাকার উত্তরাংশে পুরাতন পল্টন নামক স্থানের অন্তর্গত অধুনা দেওদীঘি অর্থাৎ দান দীঘির চতুষ্পার্শে বাস করিতেন। নবাব সরকারের চাকুরী-কালীন এই লালারা পরে দেববংশীয় লোকেরা কাৰ্য্যানুসারে নানাপ্রকার উপাধি বা খেতাব প্ৰাপ্ত হয়েন যথা বিশ্বাস, খাসনবীশ (নবাবের প্রাইভেট সেক্রেটারী), মুনসী, চৌধুরী ইত্যাদি। এই সময়ে, ঠিক কিন্তু বলিতে পারা যায় না কোন সময়ে, ঢাকাতে মুসলমান লোকসংখ্যার আধিক্য হওয়ায়, হিন্দু বাসেন্দাদের উপর বিশেষ অত্যাচার হইতে আরম্ভ হয়, তখন সেই দেববংশীয় লোকেরা আর ঢাকাতে সন্মানের সহিত থাকিতে না পারিয়া দানদীঘির বাসস্থান পরিত্যাগ করিয়া ঢাকার দক্ষিণ পার এই শুভাঢ্য। (শুভ আঢ্য অর্থাৎ ধনী), বাখইর" ইত্যাদি স্থানে বাসস্থান নিৰ্ম্মাণ করিয়া বাস করিতে আরম্ভ করেন।

		 এই পাতা শেষ সম্পাদিত হয়েছে ০৬:৫৩টার সময়, ২৬ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

